
 � Son illər ölkəmizdə yol infrastrukturunun sürətlə 
inkişaf etməsi Bakı ilə digər şəhərlərimiz, habelə rayon mərkəzləri 
arasında məsafələri “qısaldıb”. Azərbaycanın hər yerində gözəl 
və rahat yollar çəkilib. Elə bölgələrimiz var ki, paytaxta həm 
məsafəcə yaxındır, həm də yollar yaxşı olduğundan mənzil başına 
çox tez çatırsan. Belə bölgələrimizdən biri də Şirvan şəhəridir. 

Bu dəfə də Bakıdan Şirvana nə 
vaxt çatmağımdan xəbərim olmadı. 
Heç bir saat keçməmiş gördüm ki, 
artıq şəhərin girəcəyindəyəm. Bilir-
dim ki, həmişə olduğu kimi, bu dəfə 
də burada məni çoxsaylı yeniliklər 
gözləyir. Axı son illərdə respublika-
mızın bütün bölgələrində, eləcə də 
Şirvanda tikinti-quruculuq işləri elə 
geniş vüsət alıb ki, bəzən hamısını 
yazıb çatdırmağa belə macal olmur. 

Bəli, indi Şirvanda hara 
getsən, hara boylansan, bir səliqə-
sahman görəcəksən. Belə geniş 
miqyaslı işlərin yüksək sürətlə və 
keyfiyyətlə həyata keçirilməsi necə 
mümkün olur?! Şirvan Şəhər İcra 
Hakimiyyətinin başçısı Mərdan Ca-
malov bu sualın cavabında dedi ki, 
bütün uğurlarımız Azərbaycan Pre-
zidenti möhtərəm İlham Əliyevin 
ölkəmizin hər bir bölgəsinə, o 
cümlədən Şirvan şəhərinə göstərdiyi 
böyük diqqət və qayğı nəticəsində 
əldə edilib. Şirvanlılar hazırda bu 
yüksək etimaddan ruhlanaraq daha 
böyük əzmlə qurub-yaradırlar. 

Şirvanda hamı bilir ki, məhz 
cənab İlham Əliyevin rəhbərliyi ilə 
respublikada uğurla həyata keçirilən 
sosial-iqtisadi islahatlar iqtisadiy-
yatın dinamik inkişafına və əhalinin 
həyat səviyyəsinin əhəmiyyətli 
dərəcədə yaxşılaşdırılmasına təkan 
verib. Ölkəmizin iqtisadi inkişafı 
dinamik xarakter alıb. Təbii ki, bu, 
Şirvan şəhərinin də sosial-iqtisadi 
tərəqqisinə müsbət təsir göstərib.

Bu məqamda bir sıra fakt və 
rəqəmlərə müraciət etmək istərdim. 
Belə ki, 2017-ci ilin 9 ayı ərzində 
ümumi məhsul buraxılışı 399 
milyon 66,3 min manat olub ki, 
bu da keçən ilin müvafiq dövrü ilə 
müqayisədə 8,9 faiz çoxdur. İstehsal 
sahələrində məhsul və xidmətlərin 
həcminin əsas hissəsi, yəni 279 
milyon 843 min manatı və ya 70,1 
faizi sənaye müəssisələrinin payına 
düşüb. 

Şirvan iqtisadiyyatında özəl 
sektorun xüsusi çəkisi artmaqda 
davam edir. Bu il şəhərin sənaye 
sahələrində istehsal olunan 
məhsulun 57,9 faizi və ya 161 mil-
yon 977,8 min manatı dövlət, 42,1 
faizi və ya 117 milyon 865,3 min 
manatı isə qeyri-dövlət müəssisə və 
təşkilatları tərəfindən istehsal edilib. 
Cari ilin 9 ayı ərzində şəhərdə 180,7 
min ton əmtəəlik neft, 8,5 milyon 

kubmetr əmtəəlik qaz və 2 milyard 
349,1 milyon kilovattsaat elektrik 
enerjisi istehsal olunub.

Şəhərin sənaye və xidmət 
sahələrinə investisiya qoyuluşu 
getdikcə artır. Məsələn, bu ilin 
əvvəlindən Şirvanın iqtisadi və so-
sial sahələrinin inkişafı üçün bütün 

maliyyə mənbələri hesabına əsas 
kapitala 10 milyon 771,8 min manat 
vəsait yönəldilib ki, onun da 9 mil-
yon 749,9 min manatı və ya 95,9  
faizi tikinti-quraşdırma işlərinin 
yerinə yetirilməsinə sərf edilib. 
Nəqliyyat müəssisələri və avtomo-
bil nəqliyyatı sahəsində fəaliyyət 
göstərən hüquqi və fiziki şəxslər 
tərəfindən 21 milyon 867 min nəfər 
sərnişin, 349,5 min ton yük daşınıb 
ki, bu da keçən ilin eyni dövrü ilə 
müqayisədə müvafiq olaraq 3,3 və 
3,1 faiz çoxdur.

Qeyd etmək lazımdır ki, şəhər 
iqtisadiyyatının dinamik inki-
şafı əhalinin sosial vəziyyətinin 
daha da yaxşılaşmasına, alıcılıq 
qabiliyyətinin artmasına müsbət 
təsir göstərib. Belə ki, hesa-
bat dövründə pərakəndə ticarət 
dövriyəsinin həcmi 195 milyon 
819,8 min manat təşkil edib ki, 
bu da ötən ilin müvafiq dövrü ilə 
müqayisədə 2 faiz çoxdur. 2017-ci 
ilin 9 ayı ərzində ticarət və xidmət 
şəbəkələri tərəfindən əhaliyə 232 
milyon 583 min manatlıq geniş 
çeşiddə müxtəlif istehlak malları sa-
tılıb və ödənişli xidmətlər göstərilib 
ki, bu da ötən ilin eyni dövrü ilə 
müqayisədə xeyli çoxdur. 

Bu ilin yayında Şirvanın 
həyatında əlamətdar hadisə baş 

verib. Belə ki, dövlətimizin başçısı 
iyun ayının 23-də Şirvan şəhərinə 
növbəti səfəri çərçivəsində Müdafiə 
Sənayesi Nazirliyinin “Şərq” 
İstehsalat Birliyinin revolver tipli 
qumbaraatanlar üçün atəş yığım-
ları zavodunun, tank əleyhinə 
qumbaraatan üçün sursat istehsalı 
müəssisəsinin və eyni zamanda, 
Daxili İşlər Nazirliyinin Daxili Qo-
şunlarının Şirvan şəhərindəki hərbi 
hissəsinin açılışında iştirak edib. 

Telemexanika zavodun-
da iri çaplı patronların istehsal 
mərkəzində 4 adda yeni məhsulun 
istehsalına başlanılıb. Bu il ümumi 
sahəsi 2800 kvadratmetr olan 6 say-
lı korpusda məhsul istehsalı üçün 
bütün hazırlıq işləri başa çatdırılıb 

və yeni növ məhsul istehsalına baş-
lanılıb. “Kiçik trasser” obyektinin 
tikintisi də yekunlaşdırılıb, məhsul 
istehsalı üçün lazımi avadanlıqlar 
gətirilib, texnologiya üzrə istehsal 
mənimsənilib. Hazırda isə seriyalı 
istehsal üçün sınaq işləri aparılır. 

“Şirvan Araz Zavodu”nda tikin-
ti-quraşdırma işləri uğurla davam 
etdirilir. Artıq müəssisənin “Qartal 
5/1T”, “Maral BA” və “Aşırım DA” 
əsas istehsal sahələrində təmir-
tikinti, quraşdırma və sazlama işləri 
başa çatdırılaraq, istismara tam 
hazır vəziyyətə gətirilib. Zavodda 
yeni “Alov-TA”, “Alov-BA” və 
“Alov-HA” obyektlərinin tikin-
tisi yekunlaşmaq üzrədir. Həmin 
sahələrin cari ildə istifadəyə 
verilməsi nəzərdə tutulur ki, bu 
da xeyli yeni iş yerinin açılmasına 
zəmin yaradacaqdır. 

Bu il əhalinin normal elekt-
rik enerjisi və təbii qazla təchiz 
olunması, şəhərin içməli su və 
kanalizasiya sisteminin yenidən 
qurulması və digər kommu-
nal xidmətlərin həcminin və 
keyfiyyətinin yüksəldilməsinə 
diqqət artırılıb. Əhalinin təbii qaza 
olan tələbatını ödəmək məqsədilə 
şəhərin qaz şəbəkəsində təmir 
və yenidənqurma işləri aparılıb, 
istismara yararsız qaz kəmərləri 

yeniləri ilə əvəz olunub. Ötən 
aylar ərzində “Bağ evləri” yaşayış 
massivinin Naxçıvan küçəsində 915 
metr, Füzuli küçəsində 944 metr 
müxtəlif diametrli yeni paylayıcı 
qaz xətləri quraşdırılaraq istismara 
verilib. G.Şıxbalaoğlu küçəsində 7 
yaşayış binasını qazla təmin edən 
qaz xətlərinin 111 metr istismara 
yararsız hissəsi yenisi ilə əvəzlənib. 

Əhalini dayanıqlı elektrik 
enerjisi ilə təmin etmək məqsədilə 
2017-ci ilin 9 ayı ərzində Şirvan 
Paylayıcı Şəbəkə Sahəsi tərəfindən 
şəhər ərazisində 2696 metr müxtəlif 
diametrli kabel və naqil xətləri 
çəkilib, 33 ədəd dəmir, 10 ədəd 
dəmir-beton dayaqlar quraşdırılıb. 
Şəhərin müxtəlif ərazilərində 63 

ədəd yarımstansiya təmir olunub. 
Əhali fasiləsiz olaraq dayanıqlı 
elektirik enerjisi ilə təmin olunub, 
hesabat dövründə 318 ədəd “Smart 
kart” tipli sayğac quraşdırılıb. 

Su təchizatının və kanali-
zasiya sisteminin yaxşılaşdırıl-
ması məqsədilə Sukanal İdarəsi 
tərəfindən şəhərin şimal hissəsindən 
keçən ümumi uzunluğu 3 min metr 
müxtəlif diametrli “DRES” magist-
ral su xətti əsaslı təmir edilib. Bu 
xətt vasitəsilə bir çox mənzillərə 
suyun verilməsi təmin olunub. 
Şəhər ərazisində olan kanalizasiya 
xətlərində cari və əsaslı təmir işləri 

aparılıb, 75 ədəd nəzarət quyu-
su çirkabdan təmizlənərək işlək 
vəziyyətə gətirilib. 

Hesabat dövründə 1467 
abunəçinin genişzolaqlı inter-
net xidmətinə qoşulması təmin 
edilib, əhaliyə göstərilən rabitə 
xidmətlərinin yaxşılaşdırması 
məqsədilə kabel-kanalizasiya qu-
yuları qrunt sularından təmizlənib 
və istifadəsiz kabellər çıxarılıb, 
kabel-kanalizasiya quyuları fiberop-
tik (FO) kabellərin çəkilməsi üçün 
hazır vəziyyətə gətirilib. 

Şəhərin ümumtəhsil 

məktəblərində şagirdlərin 
vətənpərvərlik ruhunda tərbiyə 
olunması məqsədilə görülən işlər 
gücləndirilib, əhalinin sağlamlığının 
qorunması məqsədilə sakinlərin 
tibbi müayinədən keçirilməsinə 
ciddi nəzarət olunub, şəhid, 
aztəminatlı və sosial müdafiəyə 
ehtiyacı olan ailələr daim diqqətdə 
saxlanılıb, idmanın kütləviliyinin 
artırılması üçün müvafiq addım-
lar atılıb. Təhsilin keyfiyyətinin 
yüksəldilməsi, istedadlı şagirdlərin 
yetişdirilməsi diqqət mərkəzində 
saxlanılıb, bu istiqamətdə müxtəlif 
tədbirlər həyata keçirilib. 

Şirvan Təhsil Şöbəsi təlimin 
keyfiyyətinin, şagirdlərin 
davamiyyətinin, habelə tədris 

prosesində səmərəliliyin, 
müəllimlərin bilik, bacarıq 
və vərdişlərinin artırılması 
istiqamətində müxtəlif tədbirlər 
reallaşdırıb. “İTE-Təhsildə İnno-
vativ Texnologiyalar” Əlavə Təhsil 
Mərkəzinin təşkilatçılığı ilə 240 
nəfər Azərbaycan dili və ədəbiyyatı, 
riyaziyyat və ibtidai sinif müəllimi 
ilə ixtisasartırma kursları keçilib. 

2016-2017-ci dərs ilində 
ümumtəhsil məktəblərinin IX 
siniflərini bitirən 985 nəfər, XI 
siniflərini bitirən 657 nəfər buraxılış 
imtahanlarında iştirak edib, onlar-

dan 26 nəfər ümumi, 23 nəfər isə 
tam orta təhsil haqqında fərqlənmə 
attestatı alıb. Şəhər 1 nömrəli tam 
orta məktəbin məzunu Surə Quliye-
va təhsildə əldə etdiyi uğurlara görə 
qızıl medala layiq görülüb. Cari 
ildə 657 nəfər şəhər məzunlarından 
383 nəfəri (58 faizi) ali məktəblərə 
qəbul olmaq üçün ərizə verib, 
keçənilki məzunlarla birlikdə 
282 nəfər respublikanın və xarici 
dövlətlərin, habelə xüsusi təyinatlı 
ali məktəblərin müxtəlif ixtisasla-
rına qəbul olunub. Abituriyentlərin 
42 nəfəri 500-dən, 30 nəfəri isə 

600-dən yuxarı bal toplayıb. 
Şəhərdə dövlət gənclər 

siyasətini uğurla həyata keçirmək 
məqsədilə bu sahəyə diqqət artırılıb, 
hesabat dövründə gənclərin iştirakı 
ilə müxtəlif səpkili tədbirlər keçi-
rilib, gənclər təşkilatlarının şəhərin 
ictimai-siyasi həyatında fəal iştira-
kına geniş şərait yaradılıb. 

Azərbaycan Prezidenti-
nin diqqət və qayğısı ilə idman 
sahəsində də böyük uğurlar əldə 
olunub. Bu il keçirilən 19 daxili 
tədbirdə 1721 nəfər yeniyetmə və 
gənc idmançı iştirak edib. Gənclər 
və İdman Nazirliyi tərəfindən real-
laşan turnir, birincilik və çempionat-
larda 305 nəfər yeniyetmə və gənc 
idmançı şəhərimizi təmsil edib. 
17 nəfər I yerə, 12 nəfər II yerə, 
15 nəfər isə III yerə layiq görülüb. 
Müvafiq dövlət proqramına uyğun 
olaraq Gənclər və İdman Nazirli-
yinin sifarişilə inşa edilən Şirvan 
şəhər “Gənclər evi”nin tikintisi 
başa çatdırılaraq, şəhər gənclərinin 
istifadəsinə verilib. 

Şəhər səhiyyə müəssisələrində 
əhaliyə tibbi xidmətin səviyyəsinin 
yaxşılaşdırılması sahəsində bir 
sıra işlər görülüb. Azərbaycan 
Respublikasının Prezidenti 
cənab İlham Əliyevin göstərişinə 

əsasən, əhalinin ümumi profilaktik 
müayinələrə cəlb edilməsi ilə bağlı 
görülən tədbirlər nəticəsində Şəhər 
Mərkəzi Xəstəxanasında bu il 18 
yaşından yuxarı 60112 vətəndaş 
müayinə olunub.

İqtisadiyyatda nəzərə çar-
pan sabit artım tempi ölkənin 
sosialyönümlü inkişafını təmin 
edib, əhalinin həyat səviyyəsinin 
yüksəldilməsi, yeni iş yerlərinin 
açılması və məşğulluğun artırıl-
ması üçün əlverişli şərait yaradıb. 
Hesabat dövründə Şirvan Şəhər 
Məşğulluq Mərkəzi tərəfindən 909 
nəfər işlə təmin olunub. Mərkəzə 
işaxtaran kimi müraciət edən 
vətəndaşlardan 176 nəfərinə isə 
işsiz statusu verilib.

Əvvəlki illərdə olduğu kimi, 
2017-ci ilin 9 ayında da şəhər 
ərazisində tikinti-quraşdırma 
və abadlıq işləri sürətlə davam 
etdirilib. Şəhərdə qarşıya qoyu-
lan vəzifələrin həlli istiqamətində 
uğurlu addımlar atılıb, abadlıq 
və yenidənqurma işlərinin həcmi 
genişləndirilib. 

Azərbaycan Prezidenti cənab 
İlham Əliyevin 23 iyun 2017-ci il 
tarixli sərəncamı ilə Şirvan şəhərində 
çoxmənzilli binaların əsaslı təmiri 
üçün ayrılan vəsait hesabına bir 
sıra binaların dam örtüyü yenilənib. 
Heydər Əliyev küçəsində 18 saylı 
binanın fasadında əsaslı təmir işləri 
başa çatdırılıb.

Şirvan bələdiyyəsi tərəfindən 
geniş həcmdə tikinti-təmir, abadlıq, 
quruculuq işləri görülüb. Belə ki, 
İ.Qayıbov adına parkda əsaslı təmir 
işləri aparılıb, 988 kvadratmetr isti-
nad divarı rənglənib, taxta pilləkən 
yenidən qurulub, 264 kvadratmetr 
metal tor rənglənib. 

Yaşıllıq sahələrinin artırılma-
sı, gül-çiçək kollarının, ağacların 
əkilməsi, suvarılması, aqrotexniki 
qaydada qulluq göstərilməsi kimi 
işlər də diqqət mərkəzində saxla-
nılıb. İlin əvvəlindən Yaşıllaşdır-
ma Təsərrüfatı İdarəsi tərəfindən 
şəhərin müxtəlif ərazilərinə 1382 
ədəd ağac, 21600 ədəd gül əkilib. 

Yuxarıda sadalanan tikinti-
quruculuq tədbirləri deməyə əsas 
verir ki, Şirvanın bütün əmək 
kollektivləri həmişə olduğu kimi, 
bundan sonra da ölkə Prezidenti 
cənab İlham Əliyev tərəfindən 
qarşıya qoyulan vəzifələrin icrası 
istiqamətində öz səylərini inamla 
davam etdirəcəklər. 

Səməd HÜSEYNOĞLU,  
“Xalq qəzeti”nin 

bölgə müxbiri

 � Azərbaycan yenidən müstəqillik əldə etdikdən 
sonra ölkəmizin güclü bir dövlətə çevrilməsində, 
insanların rifahının getdikcə yaxşılaşmasında könüllülər 
də mühüm rol oynayırlar. Xüsusilə son illərdə 
könüllülük hərəkatı respublikamızın davamlı inkişafının 
təmin olunmasında daha çox diqqət çəkir. 

Könüllülük öz iradəsi və 
sərbəst seçimi əsasında heç bir 
maddi xeyirə əsaslanmayan 
və cəmiyyətin rifahının daha 
da yaxşılaşdırılmasını qarşı-
ya məqsəd qoyan sosial bir 
fəaliyyət istiqaməti hesab olu-
nur. Yer üzündə yaşayan hər bir 
xalqın nəhəng və özünəməxsus 
könüllülük adət-ənənələri var. 
Eləcə də Azərbaycanda könüllü-
lüyün qədim kökləri xalqımızın 
adət-ənənələrinin qorunmasına 
və milli-mənəvi dəyərlərimizin 
yeni nəsillərə çatdırılmasına 
əsaslanır. 

XX əsrin ikinci yarısından 
etibarən könüllülük hərəkatı 
beynəlxaq səviyyədə sis-
temli şəkildə inkişaf etməyə 
başlayıb. Başqa sözlə, kö-
nüllülük, həmrəylik, sosial 
məsuliyyət kimi ali dəyərlər 
sistemləşdirilərək, BMT 
könüllüləri tərəfindən koordi-
nasiya olunmağa başlayıb və 
beləliklə, könüllülük dünyada 
kütləvi bir sosial fəaliyyətə 
çevrilib. 

Müasir Azərbaycanda 
könüllülük sahəsində real inkişaf 
ulu öndər Heydər Əliyevin 

hakimiyyətə qayıdışından 
sonra başlayıb. Elə buna görə 
də könüllülük hərəkatının 
nəzərəçarpacaq yüksəlişi məhz 
ümummilli liderimizin adı ilə 
bağlıdır. Belə ki, dahi öndərin 
idarəçiliyinin ilk illərindən 
başlayaraq, hərtərəfli və da-
vamlı inkişaf məqsədilə dövlət 
və özəl sektorlar, vətəndaş 
cəmiyyəti arasında əməkdaşlıq 
diqqət mərkəzində saxlanıldı. 
Bu prosesə insanları könüllü 
şəkildə cəlb etməyə, onların sahə 
təcrübəsindən yararlanmağa 
mühüm önəm verildi. 

Beləliklə, 1998-ci ildə 
Gənclər, İdman və Turizm Na-
zirliyi, BMT İnkişaf Proqramı və 
BMT Könüllüləri Proqramının 
birgə layihəsi fəaliyyətə başladı. 
1998-2000-ci illərdə bu proqra-
mın nəticəsi olaraq ölkədə güclü 
könüllü komandası yaradıldı və 
könüllülük prinsiplərinin geniş 
auditoriyaya təbliğinə start 
verildi. 

XXI əsrin əvvəllərindən 
ölkəmizin yüksək neft gəlirləri 
ilə müşayiət olunan yeni bir 
dövrü başladı. Bu dövrdə 
Azərbaycan Prezidenti İlham 

Əliyevin reallaşdırdığı siyasətin 
əsas məqsədlərindən biri neft 
kapitalının insan kapitalı-
na çevrilməsi idi. Bu zaman 
qarşıya qoyulan məqsədləri 
gerçəkləşdirmək üçün innovativ 
və geniş kütlənin maraqlarına 
cavab verən yeni addımlara eh-
tiyac vardı və əlbəttə, bu sahədə 
könüllülüyün mühüm önəm 
daşıması danılmaz idi. 

Beləliklə, Azərbaycanda 
könüllülük fəaliyyətinin yeni 
inkişaf mərhələsində təkanverici 
rolu 2009-cu ildə Milli Məclisin 
qəbul etdiyi “Könüllü fəaliyyət 
haqqında” Qanun təşkil etdi. 

10 maddədən ibarət bu geniş və 
əsaslı qanunla Azərbaycanda 
könüllülük fəaliyyəti davamlı 
inkişaf yoluna qədəm qoy-
du. 2013-cü ildə Azərbaycan 
Respublikasının Prezidenti 
yanında Vətəndaşlara Xidmət və 
Sosial İnnovasiyalar üzrə Dövlət 
Agentliyinin (ASAN Xidmət) 
yanında aktiv və konstant 
könüllü təşkilat olan ASAN 
Könüllüləri Təşkilatı (AKT) 
yaradıldı. 

Son illərdə ölkəmizin ev 
sahibliyi etdiyi “Eurovision -- 
2012” mahnı müsabiqəsi, 2015-
ci il birinci Avropa Oyunları, 
2017-ci il IV İslam Həmrəyliyi 
Oyunları, “Formula -1” və digər 
mötəbər və irimiqyaslı tədbirlərə 
on minlərlə könüllü cəlb olundu. 
Bu tədbirlərin keçirilməsi 
nəticəsində Azərbaycanın 
beynəlxalq miqyasa çıxarılacaq 
böyük potensiala malik, eyni 
zamanda, təcrübəli könüllü 
bazası formalaşdı. Qazanılmış 
uğurlarda Azərbaycan Respubli-

kasının Birinci vitse-prezidenti 
Mehriban xanım Əliyevanın 
rolu danılmazdır. Məhz Mehri-
ban xanımın əzmkar fəaliyyəti 
nəticəsində yuxarıda qeyd edilən 
mötəbər tədbirlərdə on minlərlə 
könüllünün fəaliyyəti yüksək 
və professional səviyyədə təşkil 
edildi. 

Milli-mədəni dəyərlərimizin 
düzgün siyasətlə idarə olun-
duğu bir dövrdə qarşıda duran 
vəzifələrin reallaşması üçün 
hökumət, özəl sektor, vətəndaş 
cəmiyyəti və sadə vətəndaşlar 
arasında geniş və çoxtərəfli dia-
loqa ehtiyac var. Eyni zamanda, 
könüllülərin fəaliyyətindən 
ölkə və dövlət üçün maksimum 
faydalanmaq məqsədilə bir sıra 
əlavə tədbirlərin görülməsi də 
zəruridir. Bunlardan birincisi 
könüllülük haqqında qanunve-
riciliyin təkmilləşdirilməsidir. 
Belə ki, könüllülük fəaliyyətini 
davamlı inkişaf və yeniləşən 
Azərbaycan kontekstinə uyğun 
formalaşdırmaq üçün “Könüllü 

fəaliyyət haqqında” Qanuna 
yeni maddələrin əlavə edilməsi 
məqsədəuyğundur. 

Könüllülük fəaliyyətinin 
inkişafını təmin edə biləcək 
ikinci addım isə müvafiq dövlət 
proqramının qəbul olunmasıdır. 
Bu proqram davamlı inki-
şaf məqsədləri kontekstində 
Azərbaycanda könüllülük 
fəaliyyətinin inkişafına töhfə 
verə biləcək bir neçə məsələnin 
həlli üçün faydalı olardı. Belə 
məsələlər sırasında könüllülü-
yün regionlarda da inkişafının 
diqqət mərkəzində saxlanılma-
sı və bununla bağlı yerlərdə 
vətəndaşların təcrübəsindən 
yararlanılması, sözügedən 
sahəyə bütün yaş qruplarının 
nümayəndələrinin cəlb edilməsi 
ilə Azərbaycanda könüllülüyün 
sadəcə gənclərin fəaliyyəti kimi 
sayılması stereotipinin qırılma-
sı, bu hərəkatın davamlı inki-
şafına vətəndaş cəmiyyətinin, 
özəl sektorun cəlb olunması 
mexanizminin işlənilməsi xüsu-

si əhəmiyyət daşıyır.
Azərbaycanda könüllülüyün 

inkişafına töhfə verəcək növbəti 
mühüm addım isə Əmək və 
Əhalinin Sosial Müdafiəsi Na-
zirliyinin nəzdində təqaüdçülərlə 
bağlı könüllülük mərkəzlərinin 
yaradılmasıdır. Belə mərkəzlərin 
fəaliyyəti çərçivəsində təcrübəli, 
böyük həyat yolu keçən ahıl 
insanlar könüllü olaraq öz 
sahələrinə uyğun töhfələr verə 
bilərlər. 

Sonda onu da qeyd etmək 
istərdim ki, bu gün könül-
lülük hərəkatının dinamik 
inkişafını reallaşdırmaq üçün 
beynəlxalq könüllü təcrübəsinin 
ölkəmizdə tətbiqi və Azərbaycan 
könüllülərinin beynəlxalq 
miqyasa çıxarlıması qarşıda 
mühüm vəzifə kimi durur. 
Buna nail olmaq üçün Gənclər 
və İdman Nazirliyi BMT 
Könüllüləri Proqramı ilə yaxın-
dan əməkdaşlığa önəm verir. 
May ayında Azərbaycana səfəri 
zamanı yerli kütləvi informasi-

ya vəsitələrinə müsahibə verən 
BMT Könüllüləri Proqramının 
icraçı koordinatorunun müavini 
Toili Kurbanov Azərbaycanda 
inkişaf edən könüllü hərəkatını 
xüsusi vurğulayıb və respubli-
kamızın bu sahədə təcrübəsinin 
digər ölkələrdə yayılmasının 
vacibliyini xatırladıb. Eyni 
zamanda, səfər çərçivəsində 
Gənclər və İdman Nazirliyi və 
BMT Könüllüləri Proqramı ara-
sında “Azərbaycanda könüllülük 
fəaliyyətinin gələcək inkişafı” 
adlanan niyyət məktubu imzala-
nıb. Bu və yuxarıda qeyd edilən 
digər pozitiv faktları nəzərə ala-
raq əminliklə söyləmək olar ki, 
yaxın gələcəkdə Azərbaycanda 
könüllülük hərəkatı yeni bir 
inkişaf mərhələsinə qədəm 
qoyacaqdır. 

Məzahir ƏFƏNDİYEV, 
BMT İnkişaf Proqramının 
layihə rəhbəri, Beynəlxalq 

Təşkilatlarda İşləyən 
Azərbaycanlılar 

Assosiasiyasının sədri

Şirvan dinamik  
inkişaf yolunda 

24 noyabr 2017-ci il, cümə6

Azərbaycan könüllüləri ölkəmizin 
inkişafında mühüm rol oynayırlar


